
Հայաստանի Հանրապետության 
Ազգային ժողովի նախագահ
պարոն Հովիկ Աբրահամյանին 
Հարգելի պարոն Աբրահամյան

Ձեզ ենք ներկայացնում Հայաստանի Հանրապետության կառավարության եզրակա​ցու​թյու​նը Հայաստանի Հանրապետության Ազգային Ժողովի պատգամավորներ Արծվիկ Մինասյանի, Վահան Հովհաննիսյանի, Աղվան Վար​դան​յանի և Արմեն Բաբա​​​յանի՝ օրենսդրական նախա​ձեռ​նու​թյան կարգով ներկա​յաց​րած «Եկամտային հարկի մասին» Հայաստանի Հանրապետության օրենքում լրացում կատարելու մասին» (Պ-076-06.09.2012-ՏՀ) Հայաստանի Հանրապետության օրենքի նա​​խագծի վե​րա​բեր​յալ:
1. «Նվազագույն ամսական աշխա​տավարձի մասին» Հայաս​տանի Հանրապետության օրենքի 4-րդ հոդվածի համաձայն, նվազագույն ամսական աշխատավարձի չափի մեջ չեն ներառ​​​​վում աշխատավարձից վճարվող հարկերը: Այսինքն, վերոնշյալ օրենքով սահ​ման​ված նվա​զագույն ամսական աշխատավարձը հարկման ենթակա չի լինելու և այն աշխատողին վճար​ման ենթակա տնօրինվող աշխա​տավարձի նվազագույն չափն է: Ընդ որում, նշյալ մոտե​ցումը «Նվազագույն ամսական աշխատավարձի մասին» Հայաստանի Հան​րա​պետության օրեն​​​քում ամրագրվել է 2010 թվականի դեկտեմբերի 22-ին Հայաստանի Հանրապետության Ազգային Ժողովի կողմից ընդունված` «Նվազագույն ամսական աշխատավարձի մասին» Հայաս​​տանի Հան​​​​րապետության օրենքում լրացում կատարելու մասին» Հայաստանի Հան​րա​պե​տու​​թյան ՀՕ-290-Ն օրենքով` նպատակ ունենալով ապահովել Աշխատանքի միջազգային կազ​​մա​կեր​պու​​թյան «Նվազագույն աշխատավարձի սահ​ման​​ման մասին» թիվ 131 կոնվենցիայի 2-րդ հոդ​վածի 1-ին մասով սահմանված դրույթի իրագործումը:

2. Այն հանգամանքը, որ 2013 թվականի հունվարի 1-ից ուժի մեջ մտնող «Եկամտային հարկի մասին» Հայաստանի Հանրապետության օրենքով նվազագույն ամսա​կան աշխա​տա​վարձը հարկման նպատակով չի դիտարկվել որպես նվազեցվող եկամուտ, դեռևս չի նշա​նա​կում, որ 2013 թվականի հունվարի 1-ից գործատուները կարող են «Նվա​զագույն ամսա​կան աշխա​​տա​վարձի մասին» Հայաստանի Հանրապետության օրենքով սահ​ման​ված` նվա​զա​գույն ամսա​​կան աշխատավարձից ցածր աշխատավարձ վճարել: Վերոնշյալը հիմնա​վոր​վում է հետև​​​յալ նկատառումներով.

1) Ներկայումս գործող «Եկամտահարկի մասին» Հայաստանի Հանրապետության օրենքի համաձայն, «Նվա​զագույն ամսա​կան աշխա​տա​վարձի մասին» Հայաստանի Հան​րա​պե​տու​​​թյան օրենքով սահ​ման​ված նվազագույն ամսական աշխատավարձին համարժեք եկա​մուտը` ամսեկան 32500 դրամի չափով, հարկման նպատակով նվազեցվում է համախառն եկա​մտից և հետևաբար` չի հարկվում եկամտահարկով:

2) «Եկամտային հարկի մասին» Հայաստանի Հանրապետության օրենքի 25-րդ հոդ​վածի 6-րդ մասի համաձայն, օրենքն ուժի մեջ մտնելու պահից գործատուն իր միջոցների հաշ​վին կրում է վարձու աշխատողներին նույն օրենքն ուժի մեջ մտնելու տարվա յուրաքանչյուր ամսվա համար հաշվարկված աշխատավարձից պահված և վճարված եկամտային հարկի ամբողջ գումարի չափով լրացուցիչ պարտավորություն, եթե օրենքն ուժի մեջ մտնելուց հետո վարձու աշխատողից եկամտային հարկի պահումը հանգեցրել է մինչև օրենքն ուժի մեջ մտնելը տվյալ վարձու աշխատողին հարկումից հետո վճարման ենթակա աշխատավարձի հիման վրա Հայաս​​տանի Հանրապետության կառավարության սահմանած կարգով որոշվող մեծության նվազ​​ման:

«Եկամտային հարկի մասին» Հայաստանի Հանրապետության օրենքով ամրագրված` անվա​նական աշխատավարձերի վերահաշվարկման պահանջի հետ կապված հարաբերու​թյուն​ներն արդեն իսկ կարգավորվել են Հայաս​տանի Հանրապետության կառավարության 2012 թվականի մայիսի 31-ի թիվ 692-Ն որոշմամբ: Նշյալ որոշմամբ մասնավորապես, ամրա​գր​վել է, որ 2013 թվականի հունվարի 1-ից հետո վարձու աշխատողներին վճարվող պաշտոնային դրույ​քաչափային աշխա​տա​վարձի տնօրինվող (հարկումից հետո) մակարդակը չպետք է պակաս լինի ինչպես 2012 թվա​կանի ընթացքում փաստացի վճարված պաշտոնային դրույ​քա​չա​փային աշխա​​տավարձի միջինացված մեծությունից, այնպես էլ 2012 թվականի դեկտեմբերին վճար​ված (վճարվող) տնօրինվող աշխատավարձի մեծությունից:

3) Վարչական իրավախախտումների վերաբերյալ Հայաստանի Հան​րա​պե​տու​թյան օրենս​​​գրքի 169.8-րդ հոդվածի 1-ին մասով «Նվազագույն ամսական աշխա​տավարձի մասին» Հայաս​​տանի Հանրապետության օրենքի 1-ին և (կամ) 2-րդ հոդված​նե​րով նախա​տես​ված չափից պակաս աշխատավարձ սահմանելու համար նախատեսված է վարչական պատասխա​նա​տ​վու​թյուն:

3. Եկամտային հարկը հանդիսանում է միասնական հարկ, որն իր մեջ ներառում է ներ​կա​յումս գործող եկամտահարկն ու պարտադիր սոցիալական ապահովության վճարները:  Ընդ որում, հաշվի առնելով եկամտահարկի դրույ​քա​չա​փերի աճող (պրոգրեսիվ) և պարտադիր սոցիա​​լական ապահովության վճարների դրույքաչափերի նվազող (ռեգրեսիվ) բնույթը եկա​մտա​յին հարկի դրույքա​չափերը սահմանվել են այնպես, որպեսզի բացառվի`

ա) գործատուների` աշխատավարձերի ուղղությամբ կատարվող ծախ​սերի էական ավե​լա​ցումը,

բ) վարձու աշխատողների փաստացի եկամուտների նվազեցումը,

գ) Հայաստանի Հանրապետության պետական բյուջեի եկա​մու​տերի նվազեցումը:


Այդ կապակցությամբ, հայտնում ենք, որ եթե նվազագույն ամսական աշխատավարձը չհար​​կելու առաջարկության ընդունումը չուղեկցվի ներկայումս «Եկամտա​յին հարկի մասին» Հայաս​​տանի Հանրապե​տու​թյան օրենքով սահմանված` եկամտային հարկի դրույքաչափերի բարձ​րացմամբ, ապա առա​ջար​կության ընդունումը կհանգեցնի պետական բյուջեի եկամուտ​ների անհիմն նվա​զե​ց​ման, ինչի արդյունքում կենսաթոշակային համակարգի բարեփո​խում​ների իրակա​նա​ցումը, և մասնավորապես` կենսաթոշակների և ժամանակավոր անաշխատու​նա​կության նպաստ​ների վճարումը կարող է ամբողջովին վտանգվել, իսկ Հայաստանի Հան​րա​​պետության պետական բյուջեով նախատեսված առանձին ծրագրեր (այդ թվում` սոցիա​լա​կան պաշտպանության ոլորտում իրականացվող) կարող են մնալ առանց ֆինանսավորման:

Ինչ վերաբերում է «Եկամտային հարկի մասին» Հայաս​տանի Հանրապե​տու​​թյան օրեն​​քով սահմանված` եկամտային հարկի դրույքաչափերի հնարավոր բարձրացմանը, ապա քաղա​​քականության նման մոտեցումը ընդունելի չէ` հաշվի առնելով այն, որ դրա արդյունքում վարձու աշխատողների հարկային բեռը և (կամ) գործատուների ծախսերը կարող են աճել:


Ելնելով շարադրվածից, Հա​յաս​տա​նի Հան​​​րա​պե​​տու​թյան կառավարությունը ներկայացված օրենքի նախագծի ընդունումը համարում է ոչ նպատակահարմար:
 Միաժամանակ հայտնում ենք, որ նախագծի ընդունմամբ Հայաստանի Հան​րապե​տու​թյան կառա​վա​​​րու​թյան որոշման կամ այլ իրավական ակտի ընդունման անհրաժեշտություն չի առա​​ջա​նում:
Ներկայացված օրենքի նախագիծը Հա​յաս​տա​նի Հան​​​րա​պե​​տու​թյան Ազ​գային ժողովում քննարկելիս, հարակից զեկուց​մամբ հանդես կգա Հա​​յաս​տանի Հան​​րա​պետության ֆինանսների նախարար Վ. Գաբրիելյանը:

Կից ներ​կա​յաց​վող փաստաթղթերում տրվում է օրենքի նախագծի կարգավոր​ման ազ​դե​ցու​թյան գնահատականը:

Հարգանքով`
Տիգրան Սարգսյան

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԿԱՌԱՎԱՐՈՒԹՅԱՆ

ԱՇԽԱՏԱԿԱԶՄԻ ՂԵԿԱՎԱՐ

պրն. ԴԱՎԻԹ ՍԱՐԳՍՅԱՆԻՆ

Հարգելի պարոն Սարգսյան
Ի կատարումն Հայաստանի Հանրապետության վարչապետի ս.թ. սեպտեմբերի 10-ի թիվ 02/10.1/12799-12 հանձնարարականի 1-ին կետի, Հայաստանի Հանրապետության ֆինանսների նախա​​րարությունը Հայաստանի Հանրապետության արդարադատության նախարարության, Հայաս​​տանի Հանրապետության աշխատանքի և սոցիալական հարցերի նախարարության և Հայաս​​տանի Հանրապետության կառավարությանն առընթեր պետական եկամուտների կոմի​տեի հետ համատեղ քննարկել է Հայաստանի Հանրապետության Ազգային Ժողովի  պատ​գա​մա​վոր​​​ներ Արծվիկ Մինասյանի, Վահան Հովհաննիսյանի, Աղվան Վար​դան​յանի և Արմեն Բաբա​​​յանի կողմից օրենսդրական նախաձեռնության կարգով ներկայացված` Եկա​մտա​յին հարկի մասին Հայաստանի Հան​րապետության օրենքում լրացում կատարելու մասին Հայաս​​​տանի Հան​րապետության օրենքի նախագիծը, ինչի կապակցությամբ հայտնում ենք հետև​յալը:

Նախագծով առաջարկվում է «Եկամտային հարկի մասին» Հայաս​տանի Հան​րա​պե​տու​թյան օրենքով ամրագրել, որ «Նվազագույն ամսական աշխատավարձի մասին» Հայաստանի Հան​րապետության օրենքով սահմանված` նվազագույն ամսական աշխատավարձը հարկման նպա​տակով դիտարկվելու է որպես նվազեցվող եկամուտ և ըստ այդմ` եկամտային հարկով հարկ​ման նպատակով հարկման ենթակա չի լինելու: 

Ընդ որում, վերոնշյալ առաջարկությունը հիմ​նա​վորվում է նրանով, որ 2013 թվականի հուն​​​​​​վարի 1-ից նվա​զագույն ամսական աշխա​տա​վարձի` եկամտային հարկով հարկումը հակա​սում  է`

ա) Հայաստանի Հանրապետության Սահ​մա​նադրու​թյան 32-րդ հոդվածին, որի համա​ձայն, յուրքանչյուր աշխատող ունի արդարացի և օրենքով սահմանված նվազագույնից ոչ ցածր աշխա​​​տավարձի իրավունք,

բ) Հայաստանի Հանրապետության Սահ​մա​նադրու​թյան 34-րդ հոդվածին, որի համա​ձայն, յուրա​քանչ​յուր ոք ունի իր և իր ընտանիքի համար բավարար կենսամակարդակի, այդ թվում` բնակա​րանի, ինչպես նաև կենսապայմանների բարելավման իրավունք, 

գ) Աշխատանքի միջազգային կազմակերպության «Նվազագույն աշխատավարձի սահ​ման​​​ման մասին» թիվ 131 կոնվենցիայի (Հայաստանի Հանրապետությունում ուժի մեջ է մտել 2006 թվականի ապրիլի 29-ից) դրույթներին, որոնց համաձայն, նվազագույն աշխատավարձն ունի օրենքի ուժ և նվազեցման ենթակա չէ: 

Վերոգրյալի կապակցությամբ հայտնում ենք հետևյալը:

4. «Նվազագույն ամսական աշխա​տավարձի մասին» Հայաս​տանի Հանրապետության օրենքի 4-րդ հոդվածի համաձայն, նվազագույն ամսական աշխատավարձի չափի մեջ չեն ներառ​​​​վում աշխատավարձից վճարվող հարկերը: Այսինքն, վերոնշյալ օրենքով սահ​ման​ված նվա​զագույն ամսական աշխատավարձը հարկման ենթակա չի լինելու և այն աշխատողին վճար​ման ենթակա տնօրիվող աշխա​տավարձի նվազագույն չափն է: Ընդ որում, նշյալ մոտե​ցումը «Նվազագույն ամսական աշխատավարձի մասին» Հայաստանի Հան​րա​պետության օրեն​​​քում ամրագրվել է 2010 թվականի դեկտեմբերի 22-ին Հայաստանի Հանրապետության Ազգային Ժողովի կողմից ընդունված` «Նվազագույն ամսական աշխատավարձի մասին» Հայաս​​տանի Հան​​​​րապետության օրենքում լրացում կատարելու մասին» Հայաստանի Հան​րա​պե​տու​​թյան ՀՕ-290-Ն օրենքով` նպատակ ունենալով ապահովել Աշխատանքի միջազգային կազ​​մա​կեր​պու​​թյան «Նվազագույն աշխատավարձի սահ​ման​​ման մասին» թիվ 131 կոնվենցիայի 2-րդ հոդ​վածի 1-ին մասով սահմանված դրույթի իրագործումը:
5. Այն հանգամանքը, որ 2013 թվականի հունվարի 1-ից ուժի մեջ մտնող «Եկամտային հարկի մասին» Հայաստանի Հանրապետության օրենքով նվազագույն ամսա​կան աշխա​տա​վարձը հարկման նպատակով չի դիտարկվել որպես նվազեցվող եկամուտ, դեռևս չի նշա​նա​կում, որ 2013 թվականի հունվարի 1-ից գործատուները կարող են «Նվա​զագույն ամսա​կան աշխա​​տա​վարձի մասին» Հայաստանի Հանրապետության օրենքով սահ​ման​ված` նվա​զա​գույն ամսա​​կան աշխատավարձից ցածր աշխատավարձ վճարել: Վերոնշյալը հիմնա​վոր​վում է հետև​​​յալ նկատառումներով.

1) Ներկայումս գործող «Եկամտահարկի մասին» Հայաստանի Հանրապետության օրենքի համաձայն, «Նվա​զագույն ամսա​կան աշխա​տա​վարձի մասին» Հայաստանի Հան​րա​պե​տու​​​թյան օրենքով սահ​ման​ված նվազագույն ամսական աշխատավարձին համարժեք եկա​մուտը` ամսեկան 32500 դրամի չափով, հարկման նպատակով նվազեցվում է համախառն եկա​մտից և հետևաբար` չի հարկվում եկամտահարկով:

2) «Եկամտային հարկի մասին» Հայաստանի Հանրապետության օրենքի 25-րդ հոդ​վածի 6-րդ մասի համաձայն, օրենքն ուժի մեջ մտնելու պահից գործատուն իր միջոցների հաշ​վին կրում է վարձու աշխատողներին նույն օրենքն ուժի մեջ մտնելու տարվա յուրաքանչյուր ամսվա համար հաշվարկված աշխատավարձից պահված և վճարված եկամտային հարկի ամբողջ գումարի չափով լրացուցիչ պարտավորություն, եթե օրենքն ուժի մեջ մտնելուց հետո վարձու աշխատողից եկամտային հարկի պահումը հանգեցրել է մինչև օրենքն ուժի մեջ մտնելը տվյալ վարձու աշխատողին հարկումից հետո վճարման ենթակա աշխատավարձի հիման վրա Հայաս​​տանի Հանրապետության կառավարության սահմանած կարգով որոշվող մեծության նվազ​​ման:
«Եկամտային հարկի մասին» Հայաստանի Հանրապետության օրենքով ամրագրված` անվա​նական աշխատավարձերի վերահաշվարկման պահանջի հետ կապված հարաբերու​թյուն​ներն արդեն իսկ կարգավորվել են Հայաս​տանի Հանրապետության կառավարության 2012 թվականի մայիսի 31-ի թիվ 692-Ն որոշմամբ: Նշյալ որոշմամբ մասնավորապես, ամրա​գր​վել է, որ 2013 թվականի հունվարի 1-ից հետո վարձու աշխատողներին վճարվող պաշտոնային դրույ​քաչափային աշխա​տա​վարձի տնօրինվող (հարկումից հետո) մակարդակը չպետք է պակաս լինի ինչպես 2012 թվա​կանի ընթացքում փաստացի վճարված պաշտոնային դրույ​քա​չա​փային աշխա​​տավարձի միջինացված մեծությունից, այնպես էլ 2012 թվականի դեկտեմբերին վճար​ված (վճարվող) տնօրինվող աշխատավարձի մեծությունից:
3) Վարչական իրավախախտումներ վերաբերյալ Հայաստանի Հան​րա​պե​տու​թյան օրենս​​​գրքի 169.8-րդ հոդվածի 1-ին մասով «Նվազագույն ամսական աշխա​տավարձի մասին» Հայաս​​տանի Հանրապետության օրենքի 1-ին և (կամ) 2-րդ հոդված​նե​րով նախա​տես​ված չափից պակաս աշխատավարձ սահմանելու համար նախատեսված է վարչական պատասխա​նա​տ​վու​թյուն:

6. Եկամտային հարկը հանդիսանում է միասնական հարկ, որն իր մեջ ներառում է ներ​կա​յումս գործող եկամտահարկն ու պարտադիր սոցիալական ապահովության վճարները:  Ընդ որում, հաշվի առնելով եկամտահարկի դրույ​քա​չա​փերի աճող (պրոգրեսիվ) և պարտադիր սոցիա​​լական ապահովության վճարների դրույքաչափերի նվազող (ռեգրեսիվ) բնույթը եկա​մտա​յին հարկի դրույքա​չափերը սահմանվել են այնպես, որպեսզի բացառվի`
ա) գործատուների` աշխատավարձերի ուղղությամբ կատարվող ծախ​սերի էական ավե​լա​ցումը,

բ) վարձու աշխատողների փաստացի եկամուտների նվազեցումը,

գ) Հայաստանի Հանրապետության պետական բյուջեի եկա​մու​տերի նվազեցումը:


Այդ կապակցությամբ, հայտնում ենք, որ եթե նվազագույն ամսական աշխատավարձը չհար​​կելու առաջարկության ընդունումը չուղեկցվի ներկայումս «Եկամտա​յին հարկի մասին» Հայաս​​տանի Հանրապե​տու​թյան օրենքով սահմանված` եկամտային հարկի դրույքաչափերի բարձ​րացմամբ, ապա առա​ջար​կության ընդունումը կհանգեցնի պետական բյուջեի եկամուտ​ների անհիմն նվա​զե​ց​ման, ինչի արդյունքում կենսաթոշակային համակարգի բարեփո​խում​ների իրակա​նա​ցումը, և մասնավորապես` կենսաթոշակների և ժամանակավոր անաշխատու​նա​կության նպաստ​ների վճարումը կարող է ամբողջովին վտանգվել, իսկ Հայաստանի Հան​րա​​պետության պետական բյուջեով նախատեսված առանձին ծրագրեր (այդ թվում` սոցիա​լա​կան պաշտպանության ոլորտում իրականացվող) կարող են մնալ առանց ֆինանսավորման:

Ինչ վերաբերում է «Եկամտային հարկի մասին» Հայաս​տանի Հանրապե​տու​​թյան օրեն​​քով սահմանված` եկամտային հարկի դրույքաչափերի հնարավոր բարձրացմանը, ապա քաղա​​քականության նման մոտեցումը ընդունելի չէ` հաշվի առնելով այն, որ դրա արդյունքում վարձու աշխատողների հարկային բեռը և (կամ) գործատուների ծախսերը կարող են աճել:
Հաշվի առնելով վերոգրյալը` Հայաստանի Հանրապետության Ազգային Ժողովի պատ​​գա​​​​​մա​​վոր​​ներ Արծվիկ Մինասյանի, Վահան Հովհաննիսյանի, Աղվան Վար​դան​յանի և Արմեն Բաբա​​​յանի կողմից օրենսդրական նախաձեռնության կարգով ներկայացված` Եկա​մտա​յին հարկի մասին Հայաստանի Հան​րապետության օրենքում լրացում կատարելու մասին Հայաս​​​​​տանի Հան​րապետության օրենքի նախագծի ընդունումը համարում ենք ոչ նպատա​կա​հար​​մար:


Միաժամանակ հայտնում ենք, որ նախագծում օրենսդրական տեխնիկայի կանոնները մասամբ պահպանված չեն: Մասնավորապես, նախագծի 1-ին հոդվածում «պարբերությամբ» բառն անհրաժեշտ է փոխարինել ««33» կետով» բառերով` հաշվի առնելով «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջների:

Հայտնում ենք նաև, որ նախագծի ընդունմամբ Հայաստանի Հան​րապե​տու​թյան կառա​վա​​​րու​թյան որոշման կամ այլ իրավական ակտի ընդունման անհրաժեշտություն չի առա​​ջա​նում:

Հարգանքով`

Վաչե Գաբրիելյան
Կատ.`  Հարկային քաղաքականության բաժին

Հեռ.` 595 341
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ
Երևան, Կառավարական տուն 1

1.  ՀՀ ֆինանսների նախարար 

         պարոն Վաչե Գաբրիելյանին (հավաք)
    ՀՀ արդարադատության նախարար
         պարոն Հրայր Թովմասյանին

    ՀՀ աշխատանքի և սոցիալական հարցերի նախարար

         պարոն Արտեմ Ասատրյանին
     ՀՀ պետական եկամուտների կոմիտեի նախագահ
          պարոն Գագիկ Խաչատրյանին

-----------------------------------------------------------------------------------------     

       ՀՀ վարչապետի հանձնարարությամբ` խնդրում եմ քննության առնել և ներկայացնել եզ​րա​​կացություն, նշելով կառավարության որոշման կամ այլ իրա​վա​կան ակտի ընդունման անհրաժեշտության դեպքում դրանց ընդուն​ման նա​խա​տես​վող ժամկետները:  

       Ժամկետ` 5 օր:

2.   ՀՀ ֆինանսների նախարար 

           պարոն Վաչե Գաբրիելյանին (հավաք)
      ՀՀ էկոնոմիկայի նախարար
           պարոն Տիգրան Դավթյանին 
     ՀՀ առողջապահության նախարար
          պարոն Դերենիկ Դումանյանին
     ՀՀ արդարադատության նախարար
           պարոն Հրայր Թովմասյանին 

      ՀՀ աշխատանքի և սոցիալական հարցերի նախարար

           պարոն Արտեմ Ասատրյանին
      ՀՀ բնապահպանության նախարար
           պարոն Արամ Հարությունյանին 
--------------------------------------------------------------

     ՀՀ վարչապետի հանձնարարությամբ` խնդրում եմ քննության առնել և տա​լ ՀՀ օրենքի նախագծի ազդեցության գնա​հա​տա​կանը։
     Ժամկետ` 10 օր:

3.  Տիկին Ամալյա Ենգոյանին

     տիկին Լիանա Հունանյանին
    պարոն Արթուր Սարգսյանին
   -------------------------------------------

         Խնդրում եմ ամփոփել եզրակացությունները և պատրաստել պատասխանի նախագիծ: 
         Ժամկետ` 3 օր:
Դավիթ Սարգսյան

.......-ը .................-ի, 20....... թ.

հ/հ..........................
Կատարող. Պետրոս Քացախյան

ՆԱԽԱԳԻԾ
Պ-076-06.09.2012-ՏՀ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

«ԵԿԱՄՏԱՅԻՆ ՀԱՐԿԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
Հոդված 1. «Եկամտային հարկի մասին» Հայաստանի Հանրապետության 2010 թվականի դեկտեմբերի 22-ի ՀՕ-246-Ն օրենքի 6-րդ հոդվածի առաջին մասը լրացնել հետեւյալ բովանդակությամբ նոր պարբերությամբ` 

«33) «Նվազագույն ամսական աշխատավարձի մասին» Հայաստանի Հանրապետության օրենքի 1-ին հոդվածով սահմանված նվազագույն ամսական աշխատավարձը:» 

Հոդված 2. Սույն օրենքն ուժի մեջ է մտնում 2013 թվականի հունվարի 1-ից: 
  
  
ՀԻՄՆԱՎՈՐՈՒՄ 

«Եկամտային հարկի մասին» Հայաստանի Հանրապետության օրենքում լրացում կատարելու մասին Հայաստանի Հանրապետության օրենքի նախագծի 
Մինչեւ «Եկամտային հարկի մասին» ՀՀ օրենքի ընդունումը, ՀՀ օրենսդրության համաձայն նվազագույն աշխատավարձը հարկման ենթակա չի եղել, սակայն ընդունված օրենքով այն պետք է հարկվի 2013 թվականի հունվարի 1-ից: 

Նվազագույն աշխատավարձի չհարկումը համապատասխանում էր ինչպես ՀՀ Սահմանադրության 32-րդ եւ 34-րդ հոդվածների պահանջներին, այնպես էլ ՀՀ կողմից ընդունված միջազգային պարտավորություններին: Մասնավորապես, Աշխատանքի միջազգային կազմակերպության (ԱՄԿ) թիվ 131` նվազագույն աշխատավարձի սահմանման մասին, կոնվեցիայի (Հայաստանում ուժի մեջ է մտել 2006 թվականի ապրիլի 29-ից) 2-րդ հոդվածի 1-ին մասի համաձայն,  նվազագույն աշխատավարձն ունի օրենքի ուժ եւ նվազեցման ենթակա չէ: Ընդ որում, այս դրույթի չկիրառումը պատասխանատու անձի կամ անձանց նկատմամբ առաջացնում է քրեական կամ այլ պատասխանատվություն: Այս կոնվենցիայում ամրագրված պարտավորությունները ՀՀ Սահմանադրական դատարանի կողմից 2004 թվականի նոյեմբերի 5-ի ՍԴՈ 527 որոշմամբ ճանաչվել են ՀՀ Սահմանադրությանը համապատասխանող: Ինչպես ամրագրված է ՍԴ վերոհիշյալ որոշման 3-րդ կետում, կոնվենցիայով Հայաստանի Հանրապետությունը ստանձնում է մի շարք պարտավորություններ, մասնավորապես. ապահովել, որպեսզի նվազագույն աշխատավարձը չնվազեցվի, ինչպես նաեւ ստեղծել ազգային պայմաններին եւ պահանջներին հարմարեցված այնպիսի ընթացակարգ, որը թույլ կտա ժամանակ առ ժամանակ վերանայել նվազագույն աշխատավարձը: 

Հետեւաբար, հաշվի առնելով վերոգրյալը, ինչպես նաեւ այն, որ ՀՀ Սահմանադրության 6-րդ հոդվածի համաձայն, վավերացված միջազգային պայմանագրով սահմանված նորմն ունի ՀՀ օրենքի նորմի նկատմամբ գերակայող իրավական ուժ, անհրաժեշտ է, որպեսզի «Եկամտային հարկի մասին» ՀՀ օրենքը համապատասխանեցվի ՀՀ ԱԺ կողմից 2005 թվականի հոկտեմբերի 3-ին վավերացված ԱՄԿ թիվ 131 կոնվենցիայի պահանջներին: 

Օրինագծի ընդունումը համահունչ է ՀՀ սոցիալ-տնտեսական իրավիճակին: 

Օրինագիծը մշակել են ՀՅԴ խմբակցության պատգամավորները եւ փորձագետները:

ՏԵՂԵԿԱՆՔ

«Եկամտային հարկի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի ընդունման առնչությամբ այլ օրենքների ընդունման անհրաժեշտության բացակայության վերաբերյալ
«Եկամտային հարկի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի ընդունումը այլ օրենքների ընդունման անհրաժեշտություն չի առաջացնում:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

ԵԿԱՄՏԱՅԻՆ ՀԱՐԿԻ ՄԱՍԻՆ
Հոդված 6. Նվազեցվող եկամուտները 
1. Սույն օրենքի իմաստով նվազեցվող եկամուտներ են համարվում` 

1) Հայաստանի Հանրապետության օրենսդրության համաձայն վճարվող նպաստների գումարը, բացառությամբ «Ժամանակավոր անաշխատունակության նպաստների մասին» Հայաստանի Հանրապետության օրենքով սահմանված նպաստների գումարների. 

2) Հայաստանի Հանրապետության օրենսդրության համաձայն վճարվող բոլոր տեսակի կենսաթոշակները (այդ թվում` սահմանված կարգով կենսաթոշակների պարտադիր կուտակային համակարգին կամավորության սկզբունքով մասնակցելու դեպքերում վճարվող կենսաթոշակները), բացառությամբ սահմանված կարգով կենսաթոշակների կամավոր կուտակային համակարգին մասնակցության շրջանակներում վճարվող կենսաթոշակների. 

3) Հայաստանի Հանրապետության օրենսդրությամբ սահմանված կարգով կամավոր կուտակային կենսաթոշակային ապահովագրության պայմաններով հարկ վճարողի կողմից իր համար եւ (կամ) հարկ վճարողի համար երրորդ անձի (այդ թվում` գործատուի) կողմից կատարվող կուտակային կենսաթոշակային ապահովագրության վճարները` հարկ վճարողի հարկվող եկամտի 5 տոկոսը չգերազանցող չափով. 

4) ապահովագրական հատուցումները, բացառությամբ Հայաստանի Հանրապետության օրենսդրությամբ սահմանված կարգով կամավոր կուտակային կենսաթոշակային ապահովագրության պայմաններով հարկ վճարողի կողմից իր համար եւ (կամ) հարկ վճարողի համար երրորդ անձի (այդ թվում` գործատուի) կատարած կամավոր կուտակային կենսաթոշակային ապահովագրության վճարների հաշվին սահմանված կարգով ստացման ենթակա հատուցումների (այդ թվում` կենսաթոշակների). 

5) Հայաստանի Հանրապետության օրենսդրությամբ սահմանված կարգով պարտադիր կուտակային կենսաթոշակային ապահովագրության պայմաններով պետության կողմից հարկ վճարողի համար կատարվող կուտակային կենսաթոշակային ապահովագրության վճարները. 

6) Հայաստանի Հանրապետության օրենսդրությամբ սահմանված կարգով կուտակային կենսաթոշակային ապահովագրության պայմաններով հարկ վճարողի կողմից իր համար եւ (կամ) հարկ վճարողի համար երրորդ անձի (այդ թվում` պետության, գործատուի) կատարած կուտակային կենսաթոշակային ապահովագրության վճարների հաշվին մինչեւ կենսաթոշակների ստացման իրավունքի ձեռքբերման` օրենքով սահմանված ժամկետը լրանալը ստացման ենթակա եկամուտները. 

7) զինծառայողների եւ նրանց հավասարեցված անձանց, փրկարարական ծառայության ծառայողների ծառայության հետ կապված եկամուտները. 

8) զոհված զինծառայողների ընտանիքների անդամներին եւ հաշմանդամ դարձած զինծառայողներին Հայաստանի Հանրապետության օրենսդրության համաձայն տրվող միանվագ վճարները. 

9) Հայաստանի Հանրապետության օրենսդրության համաձայն սոցիալական պաշտպանության համակարգի շրջանակներում վճարվող պատվովճարները, դրամական օգնություններն ու օժանդակությունները. 

10) Հայաստանի Հանրապետության օրենսդրության համապատասխան վճարվող ալիմենտները (ապրուստավճարները). 

11) արյուն ու կրծքի կաթ հանձնելու եւ դոնորության այլ տեսակների համար ֆիզիկական անձանց ստացման ենթակա եկամուտները. 

12) Հայաստանի Հանրապետության օրենսդրությամբ սահմանված նորմաների սահմաններում աշխատանքային կամ քաղաքացիաիրավական պայմանագրերի շրջանակներում աշխատանքների կատարման (ծառայությունների մատուցման) հետ կապված փոխհատուցման վճարները (այդ թվում` դիվանագիտական ծառայողներին տրվող փոխհատուցման վճարները), բացառությամբ աշխատանքից ազատվելու դեպքում չօգտագործված արձակուրդի փոխհատուցման վճարների. 

13) Հայաստանի Հանրապետության օրենսդրությանը համապատասխան` ժառանգության եւ (կամ) նվիրատվության կարգով ֆիզիկական անձանցից ստացման ենթակա գույքը եւ դրամական միջոցները. 

14) Հայաստանի Հանրապետության օրենսդրությամբ սահմանված կարգով գրանցված եւ հարկային մարմիններում հաշվառված ոչ առեւտրային կազմակերպությունների միջոցներից կանոնադրական գործունեության շրջանակներում ֆիզիկական անձանց դրամական եւ բնամթերային ձեւով ցույց տրվող օգնության գումարները. 

15) Հայաստանի Հանրապետության պետական եւ տեղական ինքնակառավարման մարմինների որոշումների հիման վրա, ինչպես նաեւ օտարերկրյա պետությունների եւ միջազգային միջպետական (միջկառավարական) կազմակերպությունների կողմից ֆիզիկական անձանց անհատույց տրվող գույքը եւ դրամական միջոցները. 

16) պարենային բավարարման արժեքը, ինչպես նաեւ այդ բավարարման փոխարեն վճարվող գումարները. 

17) սեփականության իրավունքով իրենց պատկանող գույքի վաճառքից հարկային գործակալ չհանդիսացողներից  ֆիզիկական անձանց ստացման ենթակա գումարները, բացառությամբ ձեռնարկատիրական գործունեության հետեւանքով գույքի վաճառքից ստացման ենթակա գումարների. 

18) բարձրագույն ուսումնական հաստատությունների ուսանողներին, ասպիրանտներին, միջնակարգ-մասնագիտական ու պրոֆեսիոնալ-տեխնիկական ուսումնական հաստատությունների սովորողներին, հոգեւոր ուսումնական հաստատությունների ունկնդիրներին պետության կողմից վճարվող, ինչպես նաեւ այն կրթաթոշակները, որոնք նրանց համար նշանակում են այդ ուսումնական հաստատությունները կամ սույն մասի 14-րդ եւ 15-րդ կետերում նշված կազմակերպությունները. 

19) այն գումարները, որոնք օրենքով սահմանված կարգով ստացվում են որպես պատճառված վնասի փոխհատուցում, բացառությամբ կորցված եկամտի փոխհատուցման. 

20) ստացման ենթակա վարկերի եւ փոխառությունների գումարները, բացառությամբ պարտատիրոջ կողմից վարկի կամ փոխառության գումարների զիջման կամ որեւէ այլ ձեւով այդ գումարները չվերադարձնելու մասին պարտատիրոջ հետ համաձայնության (այդ թվում` օրենքով սահմանված հայցային վաղեմության ժամկետը լրանալու պահին). 

21) աշխատողի կամ աշխատողի ընտանիքի որեւէ անդամի մահվան դեպքում միանվագ կարգով օգնության գումարները. 

22) Հայաստանի Հանրապետության ազգային հավաքականի կազմում միջազգային մրցույթներում եւ մրցություններում հաղթած մարզիկների եւ մարզիչների մրցանակները. 

23) Հայաստանի Հանրապետության օրենսդրությամբ սահմանված կարգով եւ պայմաններով իրականացվող վիճակախաղերի մասնակիցների դրամական եւ իրային շահումները. 

24) մրցույթներում եւ մրցություններում ստացված դրամական մրցանակների արժեքը` յուրաքանչյուր մրցանակի դեպքում տասը հազար դրամը չգերազանցող չափով. 

25) Հայաստանի Հանրապետության կառավարության կողմից բարձրագույն ուսումնական հաստատությանը հատկացված վճարովի չափաքանակի շրջանակում սովորող ուսանողական համակազմի 10 տոկոսի ուսման տարեկան վարձի փոխհատուցման գումարները. 

26) պետական պարգեւները (մրցանակները). 

27) «Ֆիզիկական անձանց բանկային ավանդների հատուցումը երաշխավորելու մասին» Հայաստանի Հանրապետության օրենքով սահմանված կարգով Ավանդների հատուցումը երաշխավորող հիմնադրամից հատուցման ենթակա գումարները, բացառությամբ ավանդի գումարին հաշվեգրված եւ հատուցման ենթակա տոկոսների. 

28) ԽՍՀՄ խնայբանկի ՀԽՍՀ հանրապետական բանկում մինչեւ 1993 թվականի հունիսի 10-ը ներդրած դրամական ավանդների դիմաց փոխհատուցման գումարները. 

29) պետության կամ համայնքների կարիքների համար ֆիզիկական անձանց պատկանող անշարժ գույքը վերցնելու դիմաց այդ ֆիզիկական անձանց, ինչպես նաեւ դրանում հաշվառված (գրանցված) ֆիզիկական անձանց վճարվող գումարները. 

30) Հայաստանի Հանրապետության կառավարության սահմանած կարգով հարկային վարչարարության օժանդակության նպատակով անցկացվող վիճակահանությամբ տրամադրվող պարգեւավճարները եւ բոնուսները. 

31) ձեռագործ գորգերի արտադրությամբ զբաղվող հարկատուների` ձեռագործ գորգերի իրացումից ստացման ենթակա եկամուտը. 

32) գործատուների կողմից իրենց վարձու աշխատողների առողջության ապահովագրության համար կատարված ապահովագրավճարները` յուրաքանչյուր վարձու աշխատողի համար եկամտի ստացման` յուրաքանչյուր ամսվա հաշվով մինչեւ տասը հազար դրամի չափով: 

























